
Resume: Col estimulu de la torna recién al asturianu d’ Exercices de style, de Raymond Que-
neau (2024), vertida por Pilar Fidalgo Pravia, plantéguense dellos problemes bien conocios
sobre la traduccion, al tiempu que s’aborda I’interés qu’esta supon nes llingilies minorizaes.
Larticulu analiza los desafios de la traduccion lliteraria, centrandose n’ Exercices de style, una
obra con 99 variaciones estilistiques d’'una mesma anéudota. Esaminense estratexes emplegaes
en distintes llingties, tales como la traduccion estranxerizante y la tresllacion cultural, resaltando
la relevancia de xenerar un efeutu equivalente nel llector meta. Coles mesmes, sorrayase I’interés
de la Teoria de la Relevancia (Sperber & Wilson, 1986) pa comprender como’l testu meta tien
de producir un efeutu asemeyau al del testu orixinal, calteniendo un esfuerciu de procesamientu
comparable. Esti enfoque tedricu permite evaluar la efeutivida de la traduccion en términos de
la so capacida pa tresmitir non ya’l conteniu, sinén tamién la intencion y el contestu cultural del
testu fonte. La torna al asturianu d’Exercicios d’estilu sirve d’exemplu de como la traduccion
pue normalizar y remocicar llinglies minorizaes, arriqueciendo’l so Iéxicu y desendolcando
nuevos xéneros lliterarios. La traduccion nun ye namai una ponte entre cultures, sinon tamién
una ferramienta clave pa caltener y promover la diversida llingiiistica nun mundu globalizau.

Pallabres clave: traduccion lliteraria, restricciones formales, estratexes de traduccion, Raymond
Queneau, Exercices de style, llingua asturiana

Abstract: Inspired by the recent translation into Asturian of Exercices de style by Raymond
Queneau (2024), carried out by Pilar Fidalgo Pravia, this article addresses well-known
challenges in translation while exploring its significance for minority languages. The study
focuses on the complexities of literary translation, particularly in the case of Exercices de style,
a work featuring 99 stylistic variations of the same anecdote. The article examines strategies
employed in various languages, such as foreignization and cultural transposition, emphasizing
the importance of generating an equivalent effect on the target reader. Additionally, it highlights
the relevance of the Relevance Theory (Sperber & Wilson, 1986) to understand how the target
text should produce a similar effect to the original, maintaining a comparable processing effort.
This theoretical approach allows for evaluating the effectiveness of translation in terms of its
ability to convey not only the content but also the intention and cultural context of the source
text. The Asturian version of Exercicios d’estilu serves as an example of how translation can
normalize and revitalize minority languages, enriching their lexicon and developing new literary
genvres. Translation is not only a bridge between cultures but also a key tool for preserving and
promoting linguistic diversity in a globalized world.

Key words: literary translation, formal constraints, Raymond Queneau, Exercices de style,
translation strategies, Asturian language

1. Introduccion

La traduccion lliteraria ye un actu complexu que va mas alla de la simple tresferencia de pa-
llabres d’una llingua a otra. Tratase d’un procesu cultural qu’implica la recreacion de significaos,
estilos y efeutos nun contestu llingiiisticu y social nuevu. Esti desafiu acentuase cuando’l testu ori-
xinal ta suxetu a restricciones formales, como ye’l casu d’Exercices de style de Raymond Queneau,
una obra qu’esplora 99 variaciones estilistiques d’'una mesma anéudota. Traducir una obra d’estes
carauteristiques non solo requier un conocimientu fondu de les llingiies en xuegu, sinén tamién
una habilida creativa pa recrear los xuegos llingiiisticos y les referencies culturales na llingua meta.

La publicacion recién d’ Exercicios d’estilu (2024), vertida al asturianu por Pilar Fidalgo Pravia,
sirve d’estimulu pa plantegar dalgunos problemes bien conocios sobre la traduccion. Esti testu
representa un retu pa cualquier traductor, precisamente pola dificultd qu’implica, y supdn un finxu,
particularmente, nes llingiies minorizaes.

Al traviés d’un analisis detallau de les decisiones traductoloxiques y les estratexes d’adecua-
cion cultural nes versiones asturiana, castellana, catalana, gallega, inglesa ya italiana d’Exercices
de style, esaminase como la traduccion pue xenerar nel llector meta un efeutu asemeyau al del
testu orixinal, calteniendo un equilibriu ente la fidelida al testu fonte y I’accesibilida pal publicu
receutor. Nun ye facil midir I’aceutabilida nin I’efeutu que produz nel destinatariu’l testu traduciu.
Poro, proponse la so evaluacion en términos de la Teoria de la Relevancia, valorando I’esfuerciu
de procesamientu que supon tanto pa los destinatarios del testu orixe como pa los del testu meta.

Finalmente, reflexénase sobre’l papel de la traduccion como ferramienta de normalizacion
llingtiistica, destacando la so importancia pal caltenimientu y promocion de llingiies minorizaes
como |’asturianu.

2. Llendes de la traduccion

La traduccidn de testos lliterarios presenta una problematica diferenciada respeuto a la d’otros
tipos de testos. Nel ambitu de los estudios de traduccion, esta particularida fizo que, en dellos casos,
la traduccion lliteraria s’abordara de manera especifica poles complexidaes qu’implica. La discre-
pancia nos enfoques de traduccion acentiiase cuando’l testu, amas, ta condiciondu por restricciones
estilistiques. Nesti casu, nun hai que considerar namas la fidelida morfoldxica, sintautica, semantica
y pragmatica del conteniu, sinon tamién el caltenimientu de los rasgos estilisticos propios del testu
orixinal (Muniz-Cachdn, 1998, p. 143). Estes restricciones imponen desafios complementarios, ya
que’l procesu traductoloxicu tien d’equilibrar la equivalencia funcional cola adautacion estética y
formal, lo que pue xenerar diverxencies nes estratexes adoptaes pa la so tresllacion a otra llingua.
Sicasi, a pesar de la diversida d’estilos, propositos y esixencies d’adautacion qu’intervienen nel
procesu traductoloxicu, trataremos d’amosar una perspeutiva especialmente util na valoracion de
les equivalencies culturales.

Pa ello, convién analizar la conveniencia de la dicotomia ente traduccion lliteral y traduccion
llibre. Tamos énte términos de calter non cientificu que, sicasi, empléguense con muncha frecuencia
na valoracion d’una traduccion (Hatim & Mason 1995, p. 16). Definese traduccion lliteral como
aquella que sigue pallabra por pallabra’l testu orixinal. Esto ye —segun Hervey, Higgins & Ha-
ywood (1995, p. 12)— como si se tomaren exautamente los significaos del diccionariu, respetando
la gramatica de la llingua meta. Cabe preguntase, entos, qué se llogra con esti procedimientu. Nun
pue considerase mas fiel al testu orixinal aquella version que, anque la estructura de la llingua
meta lo permita, impon forzosamente 1’orde de les pallabres, ya qu’esto dexa un testu poco fluyiu

y artificialmente lliteral. En consecuencia, atribuise al testu d’orixe una rixidez formal que, con
toa probabilida, nun-y yera propia, al tiempu que’l testu meta s’allofia de los usos y convenciones
de la llingua de llegada. La consecuencia d’esta prautica ye evidente: un llector qu’acceda a un
testu meta con una sintaxis forzada inferira que’l testu orixe presentaba les mesmes deficiencies
estilistiques, lo que supon una alteracion inaceutable na traduccion lliteraria. Nesta llinia, Venuti
(1995, p. 1) sostién que, nel ambitu editorial y criticu, una traduccion valérase como adecuada si
llogra un grau altu de fluidez, evitando rasgos llingiiisticos o estilisticos que revelen el so calter
traduciu. Esta perceicion de tresparencia fai que’l testu paeza una produccion orixinal, reflexando
tanto la intencion del autor como’l significdu esencial de la obra na so llingua d’orixe.

Nenguna persona dedicada a la traduccion que tenga apreciu del so llabor buscaria reproducir
toles pallabres nel mesmu orde, ya que nin les pallabres constitiin unidaes de traduccion inde-
pendientes nin I’orde tien d’estrapolase direutamente d’una llingua a otra. La disposicion de les
pallabres ye unu de los rasgos idiomaticos que carauteriza cada llingua y que, xunto colos elementos
morfoloxicos, contribii a la estructuracion sintautica de la oracion dientro d’un sistema Ilingiiisticu
determindu (Hatim & Mason, 1995, p. 16).

Sicast, ;implica evitar esta inadecuacion facer una traduccion llibre? Entiéndese por traduccion
llibre aquella que tresfier el conteniu d’un testu d’orixe a otra llingua ensin caltener una fidelida
estricta a la forma del orixinal. Amas, na traduccion llibre solo esiste una correspondencia global
ente les unidaes testuales del testu orixe y les del testu meta (Hervey, Higgins & Haywood, 1995,
p. 12). A pesar de too, esti enfoque tampoco resulta acionau dafechu si I’oxetivu de la traduccion
ye caltener la mayor fidelida posible al testu orixe.

Si evaluamos I’adautacion del testu meta en funcion de la tresferencia correuta del sentiu y de la
so capacida pa xenerar un efeutu equivalente na llingua meta, la dicotomia ente traduccion lliteral
y traduccion llibre pierde interés. Dambos conceutos representen los estremos d’una gradacion
que nun s’axusta a les espeutatives propies d’una traduccion.

Per un llau, los manuales de traduccion aconseyen allofiase de la estructura oracional y de los
significaos del testu orixe col fin de llograr una version adautada a los usos de la llingua meta. Per
otru, cuando una version s’aparta enforma del testu orixinal, ye mas una parafrasis qu’una traduc-
cion puramente dicha. La clave ta, entds, n’atopar un equilibriu que permita al testu meta xenerar
nos sos llectores el mesmu efeutu que’l testu orixinal. Esti principiu ye aplicable a la traduccion
de cualquier tipu de testu.

Esaminemos dellos exemplos. Nel casu d’un manual d’instrucciones d’un electrodomésticu,
I’oxetivu principal ye que I’usuariu entienda’l funcionamientu del aparatu. Una traduccion enfor-
ma lliteral podria dar llugar a un conxuntu d’enunciaos dificiles d’interpretar, lo qu’impidiria’l
cumplimientu del so propositu comunicativu. Per otru llau, una traduccion enforma llibre podria
comprometer la precision del conteniu, lo que resultaria problematico pal usuariu del productu.
L’equilibriu taria, polo tanto, en llograr que’l testu meta xenerara’l mesmu efeutu que 1’orixinal,
esto ye, que’l llector del testu traduciu pudiera entender con clarida’l funcionamientu del aparatu.
Esti mesmu criteriu tien d’aplicase a la traduccion cientifica y téunica, xuridica, publicitaria, ente
otres. Sicasi, cuando s’emplega esti mesmu principiu —producir el mesmu efeutu— na traduccion
lliteraria, puen surdir ciertes dificultaes. Pero un analisis detalldu revela qu’estes nun son mas
qu’aparentes, ya que’l principiu de caltener I’efeutu del testu orixinal sigue siendo igualmente
validu nel ambitu de la traduccion lliteraria.

Pa precisar I’algame de 1’afirmacion segun la que’l testu meta tien de producir el mesmu efeutu
que I’orixinal, amosarase la tresllacion de testos lliterarios que fueron escritos con restricciones
na llingua d’orixe. En particular, I’argumentacion va ilustrase con delles versiones d’Exercices de
style de Raymond Queneau.

Ql@/tw C%JMMMJ 133 (2025): 59-73 ISSN: 0212-0534 — eISSN: 2174-9612 DOI: 10.17811/LLAA.133.2025.59-73



TORNAR A QUENEAU: OTRU EXERCICIU D’ESTILU. LLENDES DE LA TRADUCCION 62

3. Queneau y Exercices de style

Raymond Queneau (1903—1976) foi un escritor, poeta, novelista, ensayista, traductor y poli-
grafu francés, cofundador en 1960 con Frangois Le Lionnais del grupu lliterariu Oulipo (Ouvroir
de littérature potentielle, «Taller de lliteratura potencial»). Esti coleutivu xunt6 a escritores y ma-
tematicos col oxetivu d’esplorar nueves estructures y patrones na creacion lliteraria. Ente los sos
numberosos miembros atdpense Italo Calvino y Georges Perec, de los que tamién trescendio la so
obra de lliteratura esperimental.

Ente les abondoses obres de Queneau, destaca Exercices de style, publicada en 1947 por Ga-
llimard, que pue considerase precursora del Oulipo. Esti testu singular rellata una anéudota curtia
y trivial: el narrador observa a un mozu nun autobtis que discute con otru pasaxeru y, mas tarde,
vuelve velu recibiendo un conseyu sobre un botén del so abrigu. Queneau reescribe esta cenciella
historia en 99 estilos distintos, esplorando diverses estructures narratives y estilistiques.

El primeru de los testos, titulau Notations (Queneau, 1982, p. 7), constitui la base sobre la que
se reinterpreta la historia nos escritos siguientes:

(1) Anotaciones

Na llinia S, nuna hora de muncha xente. Un fulanu de ventiséis afios aproximao, sombreru flexible
con un cordel en vez de cinta, pescuezu mui llargu, como si-y lu estirayaren. La xente posase. El fulanu
en cuestion enfoscase con un vecin. Echa-y en cara que lu emburria cada vez que pasa dalguién. Tonu
lloraming6n con un dexe fuin. Como ve un sitiu llibre, tirase a ¢l.

Dos hores mas tarde vuelvo topalu na Cour de Rome, delantre la estacion Saint-Lazare. Ta con un
collaciu que-y diz: «Tendries qu’echa-y otru botéon mas al abrigu». Diz-y 6nde (nel escote) y porqué
(Queneau, 2024, p. 25, version asturiana de Fidalgo Pravia).

La obra Exercices de style, publicada en francés, foi traducida a diverses llingiies, incluyendo
ente otres 1’italianu, espanol, inglés, aleman, portugués, eusquera, gallegu, catalan y, mas recién,
asturianu. Destaca ente elles la traduccion al italianu realizada por Umberto Eco en 1983, de la
que falaremos mas alantre. Esta ampliu espardimientu multillingiie débese, ensin dulda, al desafiu
estilisticu que representa la so version en cualquier idioma.

La version asturiana, titulada Exercicios d estilu, adopta una estratexa estranxerizante, caltenien-
do les referencies orixinales a lo llargo del testu. Esta estratexa de traduccion resulta especialmente
complexa nuna obra carauterizada por restricciones formales estrechamente venceyaes a eses refe-
rencies. Consérvense les alusiones del testu fonte y, anque presentes, son bien escasos los episodios
de domesticacion, esto ye, les adautaciones a la cultura meta.

La obra enmarcase na denomada «lliteratura con restriccionesy, carauterizada pola imposicion
de llendes o regles especifiques na composicion de los testos. Nesti sentiu, la traduccion d’Exercices
de style preséntase como un retu tanto llingiiisticu como lliterariu, ya que ye necesario recrear les
multiples variaciones estilistiques y estructurales del orixinal na llingua y cultura meta.

N’opinién de Salceda & Bloomfield (2016, p. 964), numberosos testos del coleutivu Oulipo
paecen intraducibles, precisamente pola dificulta qu’implica caltener les restricciones formales aso-
ciaes a los sos contenios. Sicasi, consideren que, si se fai una traduccion d’eses obres, nun tendrien
d’omitise les restricciones propies del testu.

Veamos dalgunes restricciones formales. L’exerciciu titulau «Translation» ufre un testu peculiar
nel que, atendiendo a la microestructura, podria asegurase que se trata d’un testu incongruente,
incoherente, que carez de conexon loxica col mundu real o imaxinariu:

(2) Translation

Dans I’Y, en un hexagone d’affouragement. Un typhon dans les trente-deux anacardiers, chapel-
lerie modeste avec coréopsis remplagant la rubellite, couchette trop longue comme si on lui avait tiré
dessus. Les gentillesses descendent. Le typhon en quéteur s’irrite contre un voiturier. Il lui reproche
de le bousculer chaque fois qu’il passe quelqu’un, tondeur pleurnichard qui se veut méchant. Comme
il voit une placette libre, se précipite dessous.

Huit hexagones plus loin, je le rencontré dans la courbe de Roncq, devant la gargouille de Saint-Di-
zier. Il est avec un cambreur qui lui dit : « Tu devrais faire mettre un bouton-pression supplémentaire

a ton pare-chocs. » Il lui montre ou (a I’échantillon) et pourquoi (Queneau, 1982, p. 110)'.

Sin embargu, el testu de Queneau enmarcase nun xuegu lliterariu —S+7— que consiste en
sustituir los sustantivos pol nome correspondiente asitiau siete puestos mas alantre nel dicciona-
riu. ¢ Seria afayadiza una traduccion que vertiera’l significau de los sustantivos del testu orixe?
Obtendriase un testu ensin sentiu y, amas, perderiase’l xuegu propuestu por Queneau. Nesti sen,
Baillehache (2016, p. 892) argumenta que la traduccion d’obres lliteraries baxo ciertes restricciones
aseméyase a la creacion de lliteratura llendada nun idioma diferente. Esto implica que nel testu
meta han aplicase les mesmes llendes que s’atopen nel testu d’orixe. De fechu, les restricciones
S+7 propuestes por Queneau caltiénense como tales restricciones en toles versiones consultaes.

A pesar de too, Baillehache (2016, p. 893) apunta que la traduccion d’obres lliteraries requier
la reproduccion de recursos estilisticos equivalentes a los del testu orixinal, pero al realizar esta
xera, el llabor del traductor reduzse a amosar la so habilida téunica como traductor. Segun la so
perspeutiva, esti ye I’enfoque adoptau por Umberto Eco na so traduccion d’Exercices de style
(Queneau, 1983), na que caltién 1’asuntu tratau, pero da mas fidelida a les propiedaes formales
del testu, lo que, na so opinién, implica una tresposicion mas qu’una traduccion puramente dicha.

Mas p’alantre, Baillehache (2016, p. 896) aclara que, anque la traduccion d’Eco nun ha considera-
se deficiente, la so fidelida ta llendada puramente poles restricciones del testu orixinal, lo que fai que
la so traduccion d’ Exercices de style se reduza a una serie d’exercicios d’estilu. Esto plantega duldes
sobre les llendes de la traduccion vy si esiste un conflictu ente la traduccion afayadiza y la tresposicion.

Pela so parte, Eco (Queneau, 1983, p. 41) argumenta que los exercicios propuestos por Queneau
carecen d’un plan estructurau, ya que nun tan organizaos alfabéticamente, nun siguen un orde de
complexidd y nun aborden toles figures retdriques posibles. Amas, dalgunos de los tropos utilizaos
trescienden los que se revelen nos titulos de cada unu de los exercicios, trescalando la totalida de
los testos. Eco enfatiza que 1’oxetivu nun ye puramente apreciar los tropos, sinon tamién disfrutar
del xuegu que xeneren. Anque ye cierto que pa poder disfrutar plenamente d’esta creacidon ye ne-
cesario comprender les regles, Eco sostién que Queneau busca que’l llector les descubra por sigo
mesmu, lo que contribui al calter desconcertante del xuegu.

N’efeutu, la traduccion realizada por Eco carauterizase pola realizacion de nuevos exercicios
d’estilu, ya incorpora, inclusive, dalgunos que nun taben contemplaos nel testu orixinal de Queneau.
Segun la propia opinién d’Eco, en traducciones como Exercices de style, ye necesario realizar una
refundicion radical en numberosos pasaxes. Asina lo espon:

'Tresllau:

Nel llifiu Y, nun hornial de muncha xentona. Una fumarera de trenta y dos apaciguamientos, somniferu flexible con corderin
en cuenta cintura, pesllera mui llarga, como si-y la estirayaren. La xentona posase. La fumarera en cuestion enfoéscase con un
veddu. Echa-y en cara que lu emburria cada viacrucis que pasa dalguién. Topaciu lloramingén con un diaconau fuin. Como ve
una soba llibre, tirase a ella. Ocho h.orniales mas llofie vuelvo topalu na Plega de Romanida, delantre la estadistica Saint-Di-
zier. Ta con un collau que-y diz: «Tendries qu’echa-y otru botulismu mas a la to abrillantadura». Diz-y 6nde (na escoyencia)
y porqué. (Version asturiana de Fidalgo Pravia. Queneau, 2024, p. 100).

Algunos de los ejercicios de Queneau conciernen netamente al contenido (el texto base se modifica
mediante litote, en forma de pronostico, de suefio, de comunicado de prensa, etcétera) y se prestan a
traduccion propiamente dicha. Otros conciernen, en cambio, a la expresion. En estos casos el texto
base se interpreta a través de metagrafos (es decir, anagramas, permutaciones por nimero creciente
de letras, lipogramas, etcétera) o por metaplasmas (onomatopeyas, sincopes, metatesis, etcétera).
No se podia sino refundir. Si por ejemplo la apuesta del autor era verter el texto base sin usar nunca
la letra «e», evidentemente en italiano se debia hacer el mismo ejercicio sin devocion alguna a la
letra del original. Asi, si un original decia «Au stop, [’autobus stoppa.Y monta un zazou au cou trop
long... el italiano obtendria el mismo efecto diciendo Un giorno, diciamo alle dodici in punto, sulla
piattaforma di coda di un autobts S, vidi un giovanotto dal collo troppo lungo...» (Eco, 2008, p. 390).

Bloomfield & Salceda (2016, p. 7) sefialen qu’Eco, na introduccién d’ Esercizi di stile (Queneau,
1983), sostién que la traduccion d’un testu oulipianu considérase afayadiza si xenera na llingua meta
un efeutu comparable al que se produz na cultura d’orixe. Les autores preguntense si esti enfoque
nun podria ser igualmente aplicable a la traduccion de cualquier tipu de testu y cuestionen, por
exemplu, si una traduccion d’obres de Proust o Céline nun requeria un tipu d’adecuacion similar.
Amas, argumenten que la llibertd que se permite Eco débese, en parte, al calter 1ludicu del testu
de Queneau, pero, sobre too, al prestixu del propiu traductor italianu.

Estes consideraciones llévennos a retomar la discusion sobre la gradacion que presenten les
traducciones en rellacion cola so distancia respeuto al testu orixinal.

4. Delles estratexes de torna

Al adautar culturalmente’l testu, el traductor pue facer que la historia seya mas accesible pal
llector meta utilizando referencies que-y seyan familiares y comprensibles. En sentiu contrariu, al
caltener les referencies del testu orixinal puen perdese matices o elementos esenciales pa la inter-
pretacion de la obra. Tratase d’un equilibriu delicdu ente ser fiel al orixinal y facer que la historia
seya accesible. Pa ilustrar ciertos procedimientos emplegaos na resolucion de dalgunos problemes
plantegaos nes traducciones d’Exercices de style, recurriremos al tltimu parrafu del testu titulau
Maladroit y la so traduccion al asturianu, castellanu (dos versiones), inglés, catalan, gallegu ya
italianu. Esti exerciciu, con muncha ironia, rellata la conocida historia del individuu que viaxa
n’autobts, supuestamente escrita por daquién que nun sabe escribir, pero qu’aspira a convertise
n’escritor. Interesa particularmente esti testu porque presenta paremies y nomes propios que faen
referencia a la cultura francesa, asina como exemplos d’intertestualida que, en munchos casos,
resulten dificiles d’interpretar dende otres cultures. Veamos dalgunes amueses:

3) Maladroit

[...]Je ne vais jamais en sortir. Tant pis. Prenons le taureau par les cornes. Encore une platitude.
Et puis ce gars-1a n’avait rien d’un taureau. Tiens, elle n’est pas mauvaise celle-1a. Si j’écrivais :
prenons le godelureau par la tresse de son chapeau de feutre mou emmanché d’un long cou, peut-
étre bien que ¢a me ferait connaitre des monsieurs de I’Académie francaise, du Flore et de la rue
Sébastien-Bottin. Pourquoi ne fairai-je pas de progres apres tout. C’est en écrivant qu’on dévient
écriveron. [...] (Queneau, 1947).

2 Asina diz la version asturiana de Fidalgo Pravia (Queneau, 2024, p. 101), nel testu titulau Lipograma, escritu ensin la
lletra «e»: «Na parada, I’autobuis pard. Montd un zazou con un pasapan muncho llargu...».

Ql@/tw C%ﬂuwum 133 (2025): 59-73 ISSN: 0212-0534 — eISSN: 2174-9612 DOI: 10.17811/LLAA.133.2025.59-73



CARMEN MUNIZ CACHON 65

(3.1) Malafechiscu

[...] Nun voi poder salir d’chi enxamas. Dame lo mesmo. Hai que garrar al toru pelos cuernos.
Otru topicazu. Y amas aquel puntu nun tenia nin gota de toru. Aguarda... esta nun ta tan mal. Si
escribo: rapazon del degorriu, pantasmon, almacén de llevantos y d’enriedos, igual esto podria ser
orixinal. Quiciabes esto permitiriame conocer a los sefiores de I’Academia Francesa, del Café de
Flore y de la editorial Gallimard. Por qué nun voi poder yo progresar dempués de too. Pasiquin a
pasiquin escribese un bon llibrin [...]. (Quencau, 2024, version de Fidalgo Pravia).

(3.2) Torpe

[...] No me voy a aclarar nunca. Da igual. Cojamos el toro por los cuernos. Un topico mas. Y,
ademas, el chico aquel de toro no tenia nada. Mira, eso no esta mal. Si escribiese: cojamos al me-
quetrefe por el cordon de su sombrero de fieltro a un largo cuello pegado, a un cuello superlativo, tal
vez eso seguramente seria original. Quizas cosas asi me permitirian conocer a los sefiores de la Real
Academia, del Gijon y de la editorial Catedra. Al fin y al cabo, por qué no iba a hacer adelantos.
La practica de escritura hace maestro de literatura. [...] (Queneau, 1991, version de Fernandez
Ferrer).

(3.3) Torpe

[...] No voy a salir nunca de ahi. Qué se le va a hacer. Tomemos el toro por las guampas. De
nuevo un lugar comun. Y ademas aquel tipo no tenia nada de toro. Mire usted, eso no esta mal. Si
escribiera: tomemos al pituco por la trenza de su sombrero de fieltro enhastado su largo pescuezo, es
posible que eso fuera original. Podria ser que eso me hiciera conocer por los sefiores de la Academia
Francesa, del Flora y de la calle Sébastien-Bottin. Por qué no iba yo a prosperar después de todo.
Es escribiendo que uno se vuelve escribidor [...] (Queneau, 1949, version de Vilarifio)®.

(3.4) Awkward

[...]1 "1l never get to the end. So what. Let’s take the bull by the horns. Another platitude. And
anyway there was nothing of the bull about that chap. Huh, that’s not bad. If I were to write: let’s take
the fancypants by the plait of his felt hat which hat is conjugated with a long neck that might well
be original. That might well get me in with the gentlemen of the French Academy, the Café Flore
and the Librairie Gallimard. Why shouldn’t I make some progress, after all, it’s by writing that
you become a writesmith. [...] (Queneau, 1979, version de Wright).

(3.5) Poca traga

Nome’en sortiré mai d’aixo. Quin remei. Agafem el toro per les banyes. Un altre topic. I de totes
maneres aquell xaval de toro no en tenia res. Mira, aquesta no esta malament. Si escrivis: agafem el
jovencell per la trena del capell de feltre tovet amb un coll llarg i estret, potser si que seria original.
Potser si que em donaria anomenada entre els senyors de I’Académie francaise, del café de Fore i
de la rue Sebastien Bottin. Després de tot, ;que no puc fer progressos? Fent y desfent es fa I’es-
crivent. (Queneau, 1989, version de Bats y Llado).

(3.6) Pouco xeito
[...]Non vou dar saido nunca. Pois peor. Compre coller o touro polos cornos. Outra vulgaridade.

Amais ese rapaz non tifia nada dun touro. Oiches, esta non che esta nada mal. E se escribira: compre

3 El testu Torpe ye unu de la seleicion d’Exercices de style traducios por Idea Vilarifio —escritora uruguaya (1920—
2009)— y que tamién foi espublizau pola Editorial Gallimard en 1949.

coller ao emperiquitado pola trenza do seu sombreiro flexible € mol encanado cun pescozo longo,
se cadra isto podia ser orixinal. Se cadra isto podia facer que me cofieceran os sefores da Academia
Francesa, do Flore, e da rua SébastienBottin. Por que non habia eu facer progresos despois de todo.
Escritifio a escritifio faise o escribidorifio. [...] (Queneau, 1995, versién de Harguidey y Pazos).

La paremia «prenons le taureau par les cornes» reconozse nes cultures de los testos amosaos
y presenta un equivalente exautu en toes elles. Poro, esta espresion nun plantega dificultaes en
términos de traduccion.

En contraste, el xuegu llingiiisticu propuestu por Queneau al traviés de la espresion (3) «C’est
en écrivant qu’on dévient écriveron» representa una adautacion del conociu refran francés «c’est
en forgeant qu’on devient forgeron*», na que s’introduz la pallabra inventada «écriveron». Esta
espresion nun se correspuende de manera exauta con nenguna paremia esistente na llingua francesa.
Ye evidente que les traducciones adopten un enfoque asemeyau, buscando recrear un refran familiar
nel idioma de destin col envis de tresmitir la idea de que, al traviés de la prautica de la escritura,
unu pue convertise n’escritor. Por exemplu, el testu asturianu tresforma «pasiquin a pasiquin an-
dase llargu camin» en (3.1) «Pasiquin a pasiquin escribese un bon llibrin». De manera analoga,
I’enunciau en castellanu (3.2) «La practica de escritura hace maestro de literatura» fundaméntase
nel conociu refran «la practica hace maestro». Les traducciones al catalan y al gallegu siguen un
percorriu similar: la primera, (3.5) «Fent i desfent es fa I’escrivent», sofitase en «fent i desfent apren
I’aprenent», mientres que la segunda, (3.6) «Escritifio a escritifio faise o escribidorifio», basase en
«pasifo a pasifo faise o camifoy. Na version inglesa caltiénse’l mesmu xuegu, anque nun se sofita
nuna paremia inglesa como podria ser «practice makes perfect», sindon que se crea una espresion
que calca la estructura del francés: (3.4) «it’s by writing that you become a writesmithy, introdu-
ciendo tamién el términu inventau «writesmith», que s’asemeya al conociu wordsmith (escritor).
Esti mesmu proceder ye’l de la traduccion castellana d’Idea Vilarifio qu’esplica tal cual lo espresao
nel orixinal ensin sofitu en paremia conocida: (3.3) «Es escribiendo que uno se vuelve escribidor.

Mas dificil resulta caltener nes traducciones la referencia a la fabula de La Fontaine Le Héron
au long bec emmanché d’un long cou nel enunciau (3) «prenons le godelureau par la tresse de son
chapeau de feutre mou emmanché d’un long cou». La solucién qu’ufre Fidalgo Pravia nel testu
asturianu —(3.1) «rapazon del degorriu, pantasmon, almacén de llevantos y d’enriedos»— caltién
la intertestualida con un versu de Samayon del poeta asturianu Teodoro Cuesta. Anque esta elei-
cion paez mui afayadiza, obsérvase que’l testu meta podria perder llixeramente’l so venceyu cola
referencia de Teodoro Cuesta, y& que ye menos conocida na cultura asturiana en comparanza cola
fabula de La Fontaine nel ambitu francés. Esto resalta’l desafiu que supon equilibrar la fidelida a
les referencies culturales orixinales cola necesida de qu’estes seyan comprensibles y relevantes
pal publicu receutor. La eleicion d’una referencia menos familiar pue arriquecer el testu y, ensin
dulda, averalu a la cultura meta, pero quiciabes nun apurre la conexén inmediata que’l llector
podria tener na obra orixinal.

Larellacion ente’l llargu pescuezu de la garza y el del personaxe en cuestion refléxase de mane-
ra eficaz na traduccion castellana realizada por Fernandez Ferrer. Nesti casu, el pescuezu esaxerau
sofitase na parodia de los dos primeros versos del sonetu que Quevedo dedica a Gongora, titulau
«A un hombre de gran nariz». Tanto’l llector del testu orixinal como’l de la version n’espaiiol re-
conoceran la conexon establecida ente los rasgos del personaxe mentau y les referencies lliteraries
que s’imiten, lo que refuerza la dimension intertestual del episodiu: (3.2) «cojamos al mequetrefe
por el cordon de su sombrero de fieltro a un largo cuello pegado, a un cuello superlativoy.

4 Una traduccion lliteral seria «Forxando conviértese unu en ferreru».

Nun cabe dulda de que tanto na version asturiana como na castellana la intertestualida d’esti
pasaxe domesticase averandolu a la cultura meta.

Observamos distintes estratexes na traduccion de les referencies mentaes en Maladroit cuaando
se refier a (3) «I’Académie francaise, du Flore et de la rue Sébastien-Bottin.

La version asturiana (3.1) caltién les mesmes referencies parisines presentes nel orixinal fran-
cés, anque con ciertes adiciones que busquen facilitar la comprension. Caltiénse ’alusion a la
conocida institucion de I’ Academia Francesa, asina como la referencia al Café de Flore, a la que
se-y aflade’l términu «Café» por que’l llector meta puea identificar con mayor facilida esti célebre
café lliterariu allugau nel Boulevard Saint-Germain. Amas, col envis de facer mas accesible al
llector la referencia daqué criptica que s’activa cola mencion de la rue Sébastien-Bottin, qu’alude
al llugar u s’atopa la editorial Gallimard —onde, nesi momentu, trabayaba Queneau y qu’espubliz6
Exercices de style—, Fidalgo Pravia opta por una sustitucion metonimica, utilizando simplemente
«editorial Gallimardy». Esta mesma estratexa fuera emplegada por Wright na so version inglesa.

Sicasi, la version catalana (3.4) y la gallega (3.5) caltienen les referencies exautes qu’apaecen
nel orixinal. Esto plantega dalgunos problemes: En cataldn, anque se conoz 1’exonimu Acadeémia
Francesa, caltiénse’l nome en francés «Académie frangaise». Pela so parte, el testu gallegu no-
mala «Academia Francesa», daqué perfeutamente reconocible na cultura meta en dambos casos.
Tocante al Flore, apaez reforzau col términu «Café en catalan y ensin refuerciu en gallegu. Pero
quiciabes el mas enigmaticu pal llector de la version catalana seya «la rue Sébastien-Bottiny, ya
que carez de recursos pa poder rellacionalo cola cai onde s’atopaba la editorial Gallimard. La
version gallega resuélvelo con una nota al final (Queneau, 1995, p. 22). Nella sefiala que Flore
yera un caf¢ frecuentau por escritores, filosofos ya intelectuales como Jean-Paul Sartre, Simone de
Beauvoir o Boris Vian. Tocante a la «rtia Sébastien-Bottiny, el testu gallegu caltiénla tal cual taba
nel orixinal, desvelando I’enigma na citada nota, sefialando que la editorial Gallimard atépase elli.

La version n’espafiol de Vilarifio (3.3) caltién de manera exauta les mesmes referencies pari-
sines, ensin ufrir nengln tipu d’arriquecimientu contestual. Esta falta d’adautacion pue torgar la
interpretacion del testu nel idioma de destin, especificamente tocante a les menciones del «Flora
y de la calle Sébastien-Bottiny.

Pela so parte, la traduccion al espafiol de Fernandez Ferrer (3.2) merez una atencion particu-
lar, ya qu’adauta les referencies culturales al contestu espafiol. Nesti sentiu, asitia al personaxe
en Madrid, treslladando les referencies parisines orixinales Académie francaise, Flore y la rue
Sébastien-Bottin a les madrileiies «Real Academia, del Gijon y de la editorial Catedra». Esti
ultimu términu sustitai a la editorial Gallimard —correferente de rue Sébastien-Bottin— por
Catedra, editorial que publico la traduccion espafiola de 1991. Esta eleicion reflexa una estratexa
de domesticacion que busca facilitar una interpretacion mas conveniente pal llector meta, cola
incongruencia de que’l testu denomindu 7orpe desendodlcase en Madrid y non en Paris como los
otros exercicios d’estilu.

Recursu diferente ye’l siguiu por Eco (3.7) na so traduccion al italianu, que recrea llibremente
I’orixinal. Nesti casu, el traductor opta por reescribir el testu col mesmu oxetivu qu’esponia Que-
neau: cuntar la historia con muncha llabia y poca habilida, asitiando la narracioén na cultura italiana
y omitiendo les referencies del orixinal parisin. Ye dicir, buscando una correspondencia global col
sentiu del testu orixe, pero asitiada na cultura italiana:

(3.7) Maldestro
[...] Allora, partiamo a monte —ecco, mi sono gia fregato perché poi sui vostri giornali scrivete
che diciamo solo frasi di un certo tipo, ma praticamente non era a monte ma in pianura perché era

un autobus. Buona questa, vedete che anch’io so essere spiritoso anche se non scrivo sul Corriere.

Va bene, prendiamo il toro per le corna, o meglio quel tizio per il cappello (ah ah!), dico quel tipo
col collo lungo— quale tipo? ma quello sull’autobus, 1’ho detto prima, non fate finta che non capite
per mettermi in inferioritd. Va bene, sono un po’ suonato ma cosa debe fare un proletario che dorme
solo in sacco a pelo e la police gli ha rotto la chitarra? E poi bisogna cominciare (o no?) e allora
lasciatemi cominciare, cazzo, non fate casino se no mi confondo di nuovo. E non ridere tu, scemo.

Allora, dunque, il tipo sulls piattaforma si ¢ messo a gridare un casino perché 1’altro gli faceva
casino —dico i piedi, cazzo compagni non fate casino, ho diritto anch’io, no?Dov’ero? Ecco, lui si
va a sedere per i cazzi suoi, sta zitto tu cretino, lascia finire, si va a sedere sull’autobus, no? Certo che
c’era gia, sull’autobus voglio dire, ma va dentro... Dentro, scemo, va dalla piattaforma che ¢ fuori...
che piattaforma del cazzo ¢ se non ¢ fuori— dell’autobus, fuori rispetto... nella misura in cui... no,
nella misura che non ¢ dentro. Dell’autobus.

Va bene, va bene, certo che se fissate gli interventi di cinque minuti, uno che non ha studiato... Ma
c’era ancora una parte, anzi il meglio della storia... Socialmente...Okey, okey. Vado (Queneau, 1983).

Una de les formes mas efeutives d’amosar les distintes estratexes nes adautaciones culturales
ye, precisamente, al traviés de los nomes propios, como se vio nos exemplos presentaos. Ye sabio
que los nomes propios xeneralmente nun tienen significau, sinén qu’identifiquen una realida.
Poro, estos nomes nun reflexen solo la identida cultural, sindn que tamién sirven como vehiculu pa
comprender les particularidaes de los contestos socioculturales. La equivalencia nel usu de rasgos
culturales constitui una fonte de problemes con multiples soluciones.

Pue observase una gradacion na qu’alterna’l caltenimientu de los elementos de la cultura orixe
y la so tresformacion en referentes propios de la cultura meta. Segin Hervey, Higgins & Haywood
(1995, p. 20), esta gradacion pue representase per aciu d’una serie de niveles d’adautacion cultural,
que permiten reflexar la diversida d’enfoques na traduccion. Estos niveles son:

1. Exotismu: Nesti nivel, los elementos culturales del testu orixinal espéyense ensin al-
teraciones, calteniendo’l so calter ayenu al contestu cultural de destin, cola posible
inclusion de notes o esplicaciones pa esclariar al llector.

2. Préstamu cultural: Equi, introduzse un elementu de la cultura orixe ensin adautalu
dafechu, pero reconociendo que pue ser comprendiu dientro del contestu del idioma
receutor. Ye una forma intermedia que caltién la referencia cultural, pero pue requerir
dalguna adautacion nel usu.

3. Calcu: Nesti casu, realizase una adautacion llingiiistica del términu, calteniendo’l con-
ceutu cultural, pero traduciéndolu o axustandolu a la estructura del idioma receutor.

4. Traduccién comunicativa: Al traviés d’esta estratexa, buscase que’l mensaxe del testu
seya comprendiu de manera efeutiva pol llector meta, adautando les referencies cultu-
rales pa facilitar la comprension, ensin perder el significau orixinal.

5. Tresllacion cultural: Esti nivel implica una adautacion mas radical, onde los elementos
culturales del testu orixe tresformense dafechu, reemplazandolos por referentes cul-
turales del destin, col fin de crear una resonancia mas inmediata y natural pal llector
meta.

Estos niveles permiten entender como los traductores xestionen la rellacion ente les cultures
d’orixe y destin, escoyendo I’enfoque mas afayadizu segun les necesidaes del testu y el publicu
receutor.

Siguiendo estos criterios, na traduccion de los nomes propios de Maladroit pue identificase
I’exotismu cuando se caltienen los nomes orixinales, tal como asocede na traduccion al castellanu

de Vilarifo (3.3) o na version catalana (3.4). Estos exemplos podrien considerase casos d’estranxe-
rizacion cruda, nos que los nomes nun se camuden nin s’adauten al contestu cultural del idioma
receutor. La version gallega opta por un aparente exotismu, ya que nel testu apaecen les referencies
franceses ensin nengun refuerciu esplicativu, pero ampliamente esclariaes nuna nota del traductor.

Pela so parte, nel estremu opuestu d’esti espectru atdpase la tresllacion cultural, que s’en-
tiende como una adautacion na que los elementos del testu orixe se camuden p’axustase meyor
a les carauteristiques y a lo qu’espera’l receutor. Un exemplu claru d’esto ye la version realizada
por Fernandez Ferrer (3.2), na que se tresllada 1’aicion de la obra de Paris a Madrid. Llevada al
estremu esta tresllacion cultural —como na version italiana d’Eco (3.7)—, podria considerase una
refundicion radical, esto ye, «un vistoso ejemplo de licencia interpretativa» (Eco, 2008, p. 379),
onde’l traductor non solo adauta, sindn que reinterpreta’l conteniu de manera significativa.

Poro, les modalidaes adoptaes nes traducciones al asturianu (3.1) y al inglés (3.4) avérense al
enfoque de traduccion comunicativa o d’empréstamu cultural ya que, anque caltienen les referen-
cies del testu orixinal, incorporen ciertes igues que busquen facilitar la comprension y averar el
conteniu al llector meta, afiadiendo la pallabra «café» o reemplazando «rue Sébastien-Bottin» pol
so correferente mas esplicitu «editorial Gallimard», pero calteniendo ’aicién nel espaciu parisin.

5. El testu meta ha producir el mesmu efeutu que’l testu orixe

Indicamos qu’una traduccion algama los sos oxetivos cuando llogra xenerar el mesmu efeutu
que’l testu orixinal. Ye induldable que pa consiguir esto ye necesario comprender la intencion
comunicativa que s’establez ente 1’emisor y el destinatariu, acordies a la situacidon sociocultural
na que s’inscribe’l propiu actu comunicativu. Amas, ye crucial considerar el contestu, entendiu
como’l conxuntu d’elementos que s’activen nel momentu de la comprension d’un enunciau y que
contribuin a la so interpretacion. En pallabres de Hatim & Mason (1995, p. 17) ha tenese presente
«quién traduce qué, para quién, cuando, donde, por qué y en qué circunstancias». Nesti sentiu, pa
que’l llector meta puea interpretar afayadizamente’l testu traduciu, ha tener accesu a unes premises
que-y permitan llegar inferencialmente a les mesmes conclusiones qu’al llector del testu orixe.

La Teoria de la Relevancia, formulada por Sperber y Wilson (1986; Wilson & Sperber, 2004),
ufre un marcu tedricu fundamental pa comprender la comunicaciéon humana y la interpretacion
del significau en contestos especificos. Esta teoria basase en dellos principios clave qu’esponen
como los individuos procesen la informacion y como se comuniquen de manera efeutiva, daqué
esencial nel nuesu andlisis de la traduccion.

En primer llugar, establecen que la comunicacion humana tiende a ser relevante. Esto implica
que los mensaxes que se tresmiten tan disefiaos pa ser utiles nel contestu nel que se presenten. La
relevancia conviértese, poro, nun criteriu central pa evaluar la calida de la comunicacion.

En segundu llugar, la teoria suxer que buscamos aumentar tolo posible la relevancia de los
datos que recibimos. Esti principiu implica qu’evaluamos la utilida de los enunciaos en rellacion
col esfuerciu cognitivu qu’esixen pa ser procesaos. Nesti sentiu, la relevancia conviértese nun
fautor determinante na seleicion y I’enfoque de 1’atencion escontra ciertes sefiales. Poro, na inter-
pretacion d’un mensaxe facemos inferencies basaes nel nuesu conocimientu previu y nos datos
qu’activamos al percibir un enunciau.

Amas, les inferencies contestuales xueguen un papel decisivu na interpretacion de los enun-
ciaos. La comprension d’un mensaxe nun se basa puramente nel so conteniu esplicitu, sinén que
tamién depende del contestu nel que se produz, polo que los individuos tamién utilicen el so co-
nocimientu previu pa facer inferencies qu’arriquecen la interpretacion del mensaxe. Darréu d’ello,

la relevancia d’una sefial determinase pola so capacida pa xenerar conclusiones nel destinatariu,
que deriven de la interaicion ente la propia sefal y el contestu, como acabamos de sefialar, y non
de manera aisllada. Cuanto menor seya I’esfuerciu de procesamientu necesariu pa interpretar la
sefal, mayor serd la so relevancia. Nesti sentiu, pue afirmase que’l testu meta produz el mesmu
efeutu que’l testu orixe, en términos de relevancia, si dambos apurren unes pistes que permitan al
llector llegar a la mesma interpretacion con un esfuerciu de procesamientu asemeyau.

Por eso, p’algamar esti efeutu serd necesario facer les adautaciones pertinentes —gramaticales,
semantiques, pragmatiques, estilistiques, culturales— pa que’l llector del testu meta puea recrear
un contestu nel qu’interprete daqué asemeyau a lo espuesto nel testu orixe. Sicasi, tampoco se
trata d’allixerar n’escesu 1’esfuerciu interpretativu, sindn de caltener un esfuerciu equiparable al
esixiu al receutor del testu orixe.

6. L’esfuerciu de procesamientu na traduccion

Darréu, vamos volver colos exemplos presentaos nel apartau 4, esbillaos del testu titulau Mala-
droit, segin les observaciones realizaes en tornu a 1’accesibilidd axustada al llector meta. Nesti
puntu, estableceremos una rellacion ente 1’esfuerciu de procesamientu requeriu al llector del testu
orixinal y I’esixiu a los llectores de les traducciones.

Dichos esfuercios de procesamientu puen ser evaluaos considerando les implicatures contestuales
alcanzaes polos posibles destinatarios de los testos. Nel modelu relevantista, denomense «implica-
tures» a les conclusiones algamaes inferencialmente, basaes nel contestu y na informacion apurrida
pol propiu enunciau. Ye dicir, son aquelles conexones qu’establecemos ente lo que se diz y lo que
realmente se quier comunicar, fundamentaes nel enunciau, el contestu y la relevancia. Na midida na
qu’inferencialmente s’algamen los mesmos oxetivos con un esfuerciu de procesamientu asemeyau
podremos confrontiar la relevancia del testu meta a la del testu orixe.

Nel analisis de los nomes propios mentaos por Queneau en Maladroit, ye fundamental conside-
rar que la obra Exercices de style foi concebida pa un publicu especifico, carauterizao pol so interés
na lliteratura qu’emplega restricciones llingiiistiques, xuegos de pallabres y referencies propies d’un
contestu cultural particular, propiu del Paris de los afios 40 del sieglu XX. Al treslladar esti testu a
diferentes esferes socioculturales, ye necesario realizar les adautaciones pertinentes que permitan
una interpretacion efeutiva n’otres llingties, calteniendo’l mesmu nivel d’esfuerciu cognitivu que
s’esixe a los llectores orixinales. Esti procesu nun se dirixe solo a facilitar la comprension per aciu
de la inclusion de pistes complementaries, sindn que busca garantizar que’l publicu meta algame
una interpretacion asemeyada a la llograda polos llectores del testu orixinal.

Nesti contestu, los casos d’exotismu identificaos na traduccion al castellanu realizada por
Vilarifio (3.3), asina como na version catalana (3.4), requieren un esfuerciu de procesamientu per
parte del destinatariu superior al esixiu al llector del testu orixinal. Dende un enfoque relevantista,
esto implica una disminucion na relevancia del testu, ya que los elementos enigmaticos presentes
puen torgar la comprension del conteniu.

Pela so parte, les versiones inglesa y asturiana caltienen una firme fidelida al testu orixinal,
igualando I’esfuerciu de procesamientu col invertiu pol llector del orixinal. Pa llogralo, recurren a
una traduccion comunicativa con refuerzos que reduz el trabayu cognitivu esixiu al llector meta.
Apurrense pistes abondes pa llograr unes implicatures equivalentes a les que podria algamar el
llector del testu orixe, pero caltiénense les referencies del testu orixinal.

Finalmente, la torna al castellanu fecha por Fernandez Ferrer (3.2) adauta’l desendolcu de
’aicion a la cultura del ptiblicu destinatario, treslladando’l contestu a Madrid y axustando les refe-

rencies a los entornos lliterarios d’esta ciuda. Esti enfoque, ensin dulda denguna, reduz I’esfuerciu
cognitivu requeriu pol llector meta y equiparalu al esixiu al llector francés. Na mesma llinia, si nos
asitiamos nel marcu del esfuerciu de procesamientu, atopase la version realizada por Eco (3.7), que
presenta un averamientu claru a la cultura italiana —lo que denominamos tresllacion cultural—.
Esti exerciciu reflexa la torpeza lliteraria de daquién qu’aspira a convertise n’escritor, pero ensin
reproducir exautamente la mesma historia del orixinal francés, reescribe una historia diferente.

Volviendo a les llendes de la traduccion, como sefiala Keating (2010, p. 181) en rellacion coles
traducciones ibériques d’ Exercices de style, tratase d’un problema de fronteres ente la traduccion
que caltién aspeutos formales del testu o la traduccion de les mesmes referencies.

Eco reduz I’esfuerciu de procesamientu requeriu pol llector meta, una estratexa compartida
pola version espaiiola de Fernandez Ferrer, la inglesa y ’asturiana. Nesti sentiu, cualesquier d’estes
versiones pue considerase afayadiza en términos d’efeutivida comunicativa. Sicasi, en dalgunos
casos, Eco allonase significativamente del testu orixinal, llegando inclusive a proponer exercicios
nuevos. Por exemplu, mentes que Queneau presenta un lipograma qu’esclui la lletra «e», Eco lleva
esti xuegu mas alla, realizando un exerciciu asemeyau pa cada una de les cinco vocales.

Al evaluar esti averamientu, ye importante considerar que’l traductor non solo respuende a la
S0 propia estratexa, sinon tamién a les esixencies de la fonte orixinal. Nesti contestu, coincidimos
con Bloomfield y Salceda (2016) en que la notorieda y prestixu d’Eco como traductor permiten-y
adientrase plenamente nel xuegu lliterariu propuestu por Queneau, asumiendo una lliberta creativa
que, anque cuestionable en términos de fidelida absoluta, reflexa una fonda comprension del espiritu
Iludicu de la obra. Esta lliberta, sicasi, plantega interrogantes sobre les llendes ente la traduccion
y la reinterpretacion, especialmente nel casu de testos con restricciones formales tan especifiques.

7. Torna al asturianu d’Exercices de Style

Si entendemos la traduccion como una ponte ente cultures, ye esencial afondar nes razones
poles que se traduz una obra como esta, especialmente al asturianu. Como sefiala Agost (2017), la
traduccion tien multiples finalidaes, dende 1’espardimientu cultural hasta la creacion de modelos
llingtiisticos, y en munches ocasiones realizase simplemente por gustu estéticu. Esti procesu non
solo avera cultures, sindn que tamién les arriquez al permitir I’accesu a lo diferente, contribuyendo
asina a la diversida llingiiistica y cultural. En contestos onde la normalizacién d’una llingua ta en
procesu, como ye’l casu del asturianu, la traduccion conviértese nuna ferramienta fundamental pal
so caltenimientu y revitalizacion.

La traduccion non solo desempefia un papel clave na normalizacion de llingilies minorizaes,
sindn que tamién ayuda a crear modelos normativos, desendolcar xéneros lliterarios, definir re-
xistros y estilos de llingua, al tiempu que contribti al arriquecimientu del 1éxicu (Andrés, 1992).
Nun mundu globalizau, onde les llingiies dominantes tienden a monopolizar la comunicacion,
la traduccion afitase como una ferramienta cimera pa garantizar la visibilida y relevancia de les
llingties en riesgu de desapaicion. Como afirma Valdés-Rodriguez (2016), la traduccion ye un ins-
trumentu esencial pa la normalizacion y revitalizacion del asturianu, permitiendo que les llingiies
atopen nuevos espacios d’espresion y espardimientu.

Nel casu concretu d’Exercices de style, la traduccion non solo apurre modelos normativos y
percuerre distintos xéneros lliterarios, sindn que tamién esplora diferentes rexistros, tipos de testos
y estilos de llingua, ufiertando una gran bayura léxica y cultural. Amas, I’interés estéticu y el retu
llingiiisticu inherentes a la traduccion d’una obra con restricciones, onde estes mesmes restricciones
formen parte del filu conductor del testu, amiesten un valor complementariu al procesu.

La version asturiana de Fidalgo Pravia ufre un testu lliterariu ricu, prestosu, interesante, qu’amas
sirve como material didauticu pa la ensefanza del asturianu, la creacion lliteraria y les estratexes
de traduccion. No tocante al enfoque traductor, escuéyese un modelu estranxerizante, que caltién la
mayoria de les referencies del testu orixinal, domesticando —trayendo a la cultura meta— namai
dalgunos nomes propios y escases referencies, daqué imprescindible pa comprender el sentiu d’esta
obra. Esti enfoque busca producir un efeutu asemeyau al del testu orixe, minimizando I’esfuerciu
afladiu pal llector del testu meta. Asina, la traduccion non solo s’afita como una prautica llingiiistica,
sinén tamién como una ferramienta cultural que fortalez y remocica la llingua asturiana.

8. Conclusiones

La traduccion de testos lliterarios, especialmente aquellos con restricciones estilistiques, plan-
tega desafios tnicos que van mas alla de la simple tresferencia llingiiistica. Non solo ha caltenese
la fidelida morfoloxica, sintautica, semantica y pragmatica, sinon tamién los rasgos estilisticos
del testu orixinal.

La obra de Queneau, coles 99 variaciones estilistiques, representa un desafiu traductoloxicu
significativu poles sos restricciones formales, xuegos llingiiisticos y referencies culturales. La
traduccion d’esti tipu de testos requier non ya reproducir el conteniu, sindén tamién recrear les
restricciones y xuegos na llingua meta.

La traduccion de testos con referencies culturales especifiques, como los nomes propios y les
alusiones lliteraries, requier un manexu curidu. Les estratexes puen variar dende 1’exotismu hasta
la tresllacion cultural. Nel casu d’ Exercices de style, les traducciones al asturianu y al inglés incli-
nense por una traduccion comunicativa, introduciendo refuerzos pa facilitar la comprension ensin
perder el sentiu orixinal. En contraste, la version italiana d’Umberto Eco realiza una tresllacion
cultural radical, adautando’l testu al contestu italianu y creando nuevos exercicios estilisticos.

Tomando la Teoria de la Relevancia de Sperber y Wilson como modelu, pue afirmase qu’una
traduccion esitosa ye aquella que xenera nel llector meta un efeutu asemeyau al que produz el
testu orixinal, con un esfuerciu de procesamientu equivalente. Esto implica realizar adautaciones
gramaticales, semantiques, pragmatiques y culturales pa que’l llector del testu meta puea inter-
pretar el conteniu de manera asemeyada al llector del testu orixe. Nel casu d’Exercices de style,
les traducciones que reducen ’esfuerciu de procesamientu del llector meta, como les versiones
asturiana, inglesa y 1’adautacion espafiola de Fernandez Ferrer, llogren una mayor relevancia y
efeutividd comunicativa.

Nel contestu del asturianu, la torna d’obres lliteraries de prestixu internacional non solo arri-
quez la llingua, sin6n que tamién contribui a la so visibilida y llexitimida nel panorama global. La
traducciodn ye, poro, una ferramienta fundamental pal caltenimientu y promocion de les llingiies
minorizaes nun mundu cada vez mas globalizau.

En resume, la traduccion d’ Exercices de style al asturianu ye un exemplu de como la traduccion
lliteraria pue ser una ponte ente cultures, un actu de resistencia cultural y una ferramienta pa la
normalizacion y remocicamientu de llingiies minorizaes.

Como diz Vegh (2012, p. 234), el llibru termina y nun termina, ya que’l llector pue buscar
perbién una nueva obligacion y sometese a ella por cuntar a la so manera propia y diferente’l tema
propuestu, tratando de dicir lo ya espuesto. Que’l testu meta produza’l mesmu efeutu implica que’l
llector meta entre nel xuegu propuestu pol autor. Por eso, traducir a Queneau ye facer otru exerciciu
d’estilu. Esa ye la mayor fidelida al testu orixe.

